
ՆԵՐԱԾՈՒԹՅՈՒՆ 

 Բարոյական դաստիարակությունը մարդու վարքագծի՝ վարվելակերպի՝ հասարակության 

մեջ իրեն պահելու նորմաների ամբողջությունն է: Բարոյական դաստիարակությունը դա 

Էթիկան է, բարոյագիտությունը, առաքինությունը, պարկեշտությունը: 

Բարոյական դաստիարակությունն անձի բարոյական զարգացումն է: Ինչպես բարոյական 

վարքի սովորույթների դաստիարակությունը, այնպես էլ բարոյական գիտակցության 

ձևավորումը ` բարդ գործընթաց է և ձեռք է բերվում մի շարք մեթոդների օգտագործումով: 

Դրանց միջոցով է դաստիարակ-ուսուցիչը հասնում այն բանին, որ երեխաները գիտելիքներ 

յուրացնեն բարոյականության և նրա կանոնների մասին: 

Կրթական համակարգը սահմանել է կրթության բովանդակությունը` արժեքային 

համակարգի ամբողջությունը: Կրթական բարեփոխումները նոր մոտեցումներ ու 

պահանջներ են մտցնում կրթության բովանդակության մեջ: Փոխվում են մեթոդական 

պահանջները և ուսումնական նյութի մատուցման մեթոդաձևերը, փոխվում է արդյունքների 

ստուգման ու վերահսկման բուն գործընթացը: Արդյունքների չափման հավաստիության 

մեծացման նպա տակով ներդրվում են ստուգման տարբեր բաղադրիչներ, որոնք 

փոխլրացնում են միմյանց: Կրթական համակարգում անհրաժեշտ է օգտագործել 

դասավանդման այնպիսի մեթոդաձևեր, որոնք հանգեցնեն կրթության որակի էական 

բարելավմանը: Դաստիարակը պետք է հաշվի առնի և հմտորեն օգտագործի 

գործունեության այն ոլորտը, որտեղ ավելի վառ են դրսևորվում սաների անհատական 

հատկություններն ու նախասիրությունները: Դրա համար անհրաժեշտ է, որպեսզի 

յուրաքանչյուր սան գտնվի ակտիվ գործունեության վիճակում: Խմբային ուսուց ման 

կիրառման պայմաններում կարևորվում է անհատական ինքնուրույն աշխատանքի տար բեր 

ձևերի կիրառումը:  

Երեք տարեկան երեխայի մտածողությունը առավելապես կապված է անմիջական 

ընկալման հետ, նա մտածում է այն բանի շուրջ, որը ընկալում է տվյալ պահին: Իսկ այն 

տարիքում, երբ երեխան ճանաչում է աշխարհը, կարևոր է, որ նրա գործունեության ոլորտ 

ներթափանցեն  տարբեր օբյեկտներ (սենյակային  բույսեր,   կենդանիներ,  հեքիաթներ, 

 բնական նյութեր), որոնց նա կարող է հետևել, դիտել, խնամել, լսել: Իսկ արդեն 

կրտսեր և միջին խմբերում անհրաժեշտ  է ծանոթացնել բնության մեջ գոյություն  ունեցող 

տարրական փոխկախվածություն ներին,  օրինակ՝ կենդանի օրգանիզմի կապը 

կենսամիջավայրի հետ (սենյակային բույսերը, կենդանիները, որոնք  սննդի,  

ջրի, լույսի, ջերմության և այլնի կարիք ունեն) :  Հայ մանկավարժները Է. Ալեքսանդրյանը և 

ուրիշները նշում են. «Նախադպրոցական տարիքի երեխայի  բարոյական 

դաստիարակության կարևորագույն խնդիրն է երեխաներին այնպիսի գիտելիքներ տալ, 

ինչպիսիք  օգնում են բացահայտել, հասկանալ երևույթները, նրանց մեջ եղած էական 

կապերը, պատկերացումներ կազմել իրականության այս կամ այն բնագավառի առավել 

կարևոր կողմերի, Էթիկայի կանոնների օրինաչափությունների մասին»:         

 

Թեմայի  արդիականությունը 

                                                                                                                                               

Յուրաքանչյուր տարիքային մակարդակում երեխաները գիտելիքներ են ստանում բնական 

երևույթների, նրանց փոխկապակցվածության մասին: Շրջապատող աշխարհի վերաբերյալ 

երեխայի պատկերացումներն աստիճանաբար ձևավորվում են մանկապարտեզի խաղա 

սենյակի նկարները և անկենդան բնության երևույթները, բույսերի, կենդանիների աճն ու 

զարգացումը դիտելու ընթացքում: Շարունակական բարոյական կրթության համակարգի 

նախադպրոցական փուլի կազմակերպման յուրահատկությունը պայմանավորված է այդ 

տարիքի համար բնորոշ գործունեութ յան հիմնական ձևով՝ խաղով:  Այսպիսով՝ անընդհատ 

բարոյական կրթության և դաս տիարակության համակարգում նախադպրոցական 

շրջափուլը տարբերվում է մյուս աստիճաններից երեխաների հոգեֆիզիոլոգիական 

առանձնահատկություններով, նրանց ընկալման և աշխարհի մասին գիտելիքների 

յուրացման       ընդունակություններով:      Նախադպրոցական              

հաստատություններում   բարոյական    բնույթի  պարապմունքների բովանդակությունը 

կազմելիս դաստիարակները երեխաների ուշադրությունը հատկապես բևեռում են կենդանի 

օբյեկտների, կենդանիների վրա և շատ քիչ ուշադրություն են  դարձնում անկենդան 

բնության վրա:  Այդպիսի իրավիճակը իմ կարծիքով պայմանավորված է  նշված օբյեկտների 

հետ երեխաների ծանոթացման գրավիչ մեթոդիկայի բացակայությամբ: Իրականում 

նախադպրոցականները մեծ հետաքրքրություն ցուցաբերում են նաև անկենդան բնության 

նկատմամբ, և դաստիարակչական աշխատանքի ճիշտ կազմակերպման դեպքում նրանք   

կարող են յուրացնել անկենդան բնության և նրա՝ կենդանի բնության հետ ունեցած կապերի 

մասին որոշակի գիտելիքներ: 



5 
 

 

ԲԱՐՈՅԱԿԱՆ ԴԱՍՏԻԱՐԱԿՈՒԹՅՈՒՆԸ ՈՐՊԵՍ ՍԱՆԻ ԱՐԺԵՔԱՅԻՆ 

ՀԱՄԱԿԱՐԳԻ ՁԵՎԱՎՈՐՄԱՆ ՄԻՋՈՑ 

Բարոյական դաստիարակության հիմնական էությունը անձի բարոյական 

դաստիարակությունն ու բարոյական զարգացումն է: 

Նախադպրոցականի բարոյական դաստիարակությունն ու բարոյական զարգացումը 

կախված են տվյալ երկրի սոցիալական պայմաններից , այն հանրությունից , որում նա 

ապրում և գործում է: Եթե դրանք իրենց բարձրության վրա չեն գտնվում , եթե չկան 

նյութական բարոյահոգեբանական նպաստավոր պայմաններ, քաղաքական առողջ 

մթնոլորտ, քաղաքակրթություն, ապա այնտեղ սանի բարոյականությունն ու բարոյական 

զարգացումը կայուն լինել չեն կարող: 

Ինչպես բարոյական վարքի սովորույթների դաստիարակումը, այդպես էլ բարոյական 

գիտակցման ձևավորումը բարդ գործընթաց է և ձեռք է բերվում մի շարք մեթոդների 

օգտագործումով։ Դրանց միջոցով է դաստիարկ-ուսուցիչը հասնում այն բանին, որ 

երեխաները գիտելիքներ յուրացնեն բարոյականության և նրա կանոնների մասին, նրանց 

մեջ ձևավորվի բարոյական պատկերացումների, հասկացությանների և արժեքների 

համակարգ։ 

Բարոյական դաստիարակության նպատակը սանի բարոյական զարգացումն ու 

ձևավորումն է: Մարդու բարոյական զարգացումը շարունակվում է նրա ամբողջ կյանքում: 

Բարոյական զարգացմանը նպաստում են սաների շփումները, հաղորդակցումները, որոնք 

անառարկելիորեն ներգործում են նրանց գործողությունների, արարքների վրա, ձևավորում 

նրանց անձը: 

 Բարոյական դաստիարակության գերագույն նպատակը ոչ միայն սաների բարոյական 

զարգացումն ու ձևավորումն է, այլև նրանց կարևոր գործառնությունն է, հասարակությանը 

այնպիսի մարդու հավելումը, որը մշտապես կկատարի բարոյական գործողություններ ու 

արարքներ՝  հօգուտ հասարակության և հօգուտ մարդու: 

Բարոյական արժեքներով դաստիարակված մարդը առաքինի է, բարեկիրթ: Այդպիսի 

մարդու նիստուկացը, գործողություններն ու արարքները, մարդկանց հետ 

հարաբերությունները, ամեն ինչի նկատմամբ վերաբերմունքը, յուրահատուկ են և 

օրինակելի: Բարոյական զարգացումից զուրկ մարդը հասարակության համար անտանելի 

բեռ է: 

Դաստիարկների խնդիրը պետք է լինի դրական արարքների կատարումը դարձնել 

դպրոցականի համար մշտական սովորույթ, նրա բնավորության կայուն գիծը, որպեսզի նա 

միշտ կատարի դրական արարքներ և դրա հիման վրա ձևավորի վարքի դրական 

կուլտուրա: Հեգելը գրում էր. «Երբ մարդը կատարում է այս կամ այն բարոյական արարքը, 

դրանով դեռևս առաքինի չէ: Նա առաքինի է այն դեպքում , երբ վարքագծի այդ եղանակը 

դառնում է նրա բնավորության մշտական գիծը»: 

Բարոյական դաստիարակության խնդիրները բազմազան են ու բազմաբնույթ: Դրանք 

կարելի է բաժանել երկու խմբի: Առաջին խմբի մեջ են դասվում անձի գիտակցության, 

զգացմունքների ու վարքի ձևավորումը: Երկրորդ խմբի մեջ են մտնում բարոյական բարձր 

որակները՝ հումանիզմը, կոլեկտիվիզմը, հայրենասիրությունը, գիտակցական 

կարգապահությունը, քաղաքացիական դաստիարակությունը և այլն: 

Հմուտ դաստիարկը պետք է բարոյական դաստիարակության ուղիներ որոնի, սաների  մեջ 

ձևավորի բարոյական հասկացությունները ճիշտ ըմբռնելու կարողություններ: 

Նա իր օրինակով պետք է բարություն ու համեստություն սերմանի: 

Շատ կարևոր են բարոյական թեմաներով զրույցները : Նախօրոք լավ մշակված հարցերի 

միջոցով կարելի է քննարկել որևէ անձի վարքագիծը, բնավորության գծերը, արարքները, 

վերլուծել որևէ կինոնկար, կարդացած վեպի հերոսների հոգեբանական 

առանձնահատկությունները և այլն: 

Բարոյական թեմայով բանավեճի նյութ կարող է լինել շրջապատի կյանքի առօրյան, 

հասարակության զարգացմանը խոչընդոտող պատճառները, սոցիալական 

անարդարություն նրը, մեծ իրադարձությունների պատճառների բացահայտումը և այլն: 

Մանկավարժը պետք է իմանա, թե կրտսեր տարիքում բարոյական ի՞նչ որակներ 

սերմանի:Նա պետք է կարողանա գտնել բարոյական զարգացման առանցքը, հիմքը: 

Դրանում է երևում դաստիարկ-ուսուցչի մանկավարժական վարպետությունը: 

 Կրտսեր տարիքում երեխան ամենուր է՝տանը, մանկապարտեզում, բակում, հասակակիցնե 

րի շրջապատում և այլն: Այս վայրերում էլ նա ձեռք է բերում  շրջապատի միջավայրը 

յուրացնելու փորձ: 

Կրտսեր տարիքում մեծ նշանակություն ունի օրինակի ուժը: Նա դառնում է յուրօրինակ 

հետաքրքրասեր առաջին հերթին իրենց շրջապատող մարդկանց համար: Նրանց մեջ 

հայտնաբերում է այնպիսի որակներ, որ իրեն դուր է գալիս, դրա համար կողմնորոշվում է 

դեպի նրանց օրինակը: 

Մանկավարժի խնդիրն է դրական բարոյական օրինակի ձևավորումը և բացասական 

արարքներից սաներին ետ պահելը, իսկ դրան նա պետք է հասնի իր ճիշտ կողմնորոշման, 

մանկավարժական տակտի, վարպետության և հեղինակության շնորհիվ: 

Կրտսեր տարիքում դաստիարկն իր սանին կողմնորոշում է բոլոր արարքներում, ապա 

օգնում նրան յուրացնելու բարոյական զարգացմանն ու բարոյական հասկացություններին 

վերաբերող գիտելիքներ, դրանք դարձնում նրա համոզմունքները`թեմատիկ ուսուցման 

միջոցով: Թեմատիկ ուսուցումը ենթադրում է ուսումնական ծրագրի տարբեր բաժինների 

միավորում՝ մեկ հետաքրքիր գաղափար ուսումնասիրելու միջոցով, որի մեջ ամփոփված են 

ծրագրի տարբեր բաժիններից բովանդակային միավորներ: Թեմատիկ ուսուցման ծրագիրն 

այնպես է կազմված, որ երեխաները տեսնում և հասկանում են առարկայական ոլորտների 

միջև եղած կապերը և նրանց կապը կյանքի հետ: Թեմատիկ ուսուցումը հնարավորություն է 

տալիս մանկավարժին ծրագիրը կազմակերպել երեխաների համար հետաքրքրություն 

ներկայացնող թեմաների, խնդիրների կամ կենսական հարցերի շուրջ: Թեմատիկ 

ուսուցումը միջառարկայական է, ինչպիսին որ ինքը՝ կյանքն է: Այս փաստը երեխաների 

համար անմիջապես նշանակալի է դառնում, երբ լուծելու համար նրանց է ներկայացվում 

մի «իսկական» խնդիր, կամ էլ ուսումնասիրության ենթակա մի նոր գաղափար: 

 

 

Փոքրերի երկրորդ խումբ 

1. Կյանքի չորրորդ տարին թևակողած երեխայի հոգեֆիզիկական զարգացման 

առանձնահատկությունները և դաստիարակության հիմնական խնդիրները: 

2. Երեխայի ռեժիմի կազմակերպումը մանկապարտեզում և տանը: 

3. Երեխաների մեջ կուլտուրհիգիենիկ ունակությունների և ինքնասպասարկման 

ունակությունների ձևավորման ուղղությամբ: 

4. Մանկապարտեզի և ընտանիքի համատեղ աշխատանքը ՝ նախնական աշխատանքային 

կարողությունների և ունակությունների ձևավորման ուղղությամբ: 

5. Կոփման, ֆիզիկական վարժություններով պարապմունքների ազդեցությունը երեխաներ 

առողջության ամրապնդման վրա: 

6. Խաղի դերը երեխայի զարգացման և դաստիարակության գործում: 

7. խոսքի զարգացումը երեխայի մտավոր զարգացման կարևոր պայմանն է: 

8. Ծնողների հեղինակությունը երեխաների ճիշտ դաստիարակության անհրաժեշտ 

պայմանն է: 

9. Կրտսեր տարիքի երեխաների երաժշտական դաստիարակությունը: 

 

Բարոյական դաստիարակության նպատակը, խնդիրները, միջոցներն ու 

մեթոդները 

 

«Դաստիարակությունն անհեթեթություն կլինի, եթե այն բազմակողմանիորեն 

չհարստացնես սեփական կենսափորձով:» 

 

Թելման 

 Դաստիարակչական գործընթացի ճիշտ ու լրիվ իրականացումը ենթադրում է ունենալ 

դաստիարակության հատկացված բովանդակություն: Այն ներառում է զարգացումը, 

մտավոր, աշխատանքային, բարոյական,  գեղագիտական դաստիարակչական 

աշխատանքների սիստեմի համագումարը: Դաստիարակության բովանդակության 

սիստեմի մեջ կարելի է ընդգրկել ազգի, ժողովրդի սովորույթների և բարոյական 

դաստիարակությունը: Նրա բովանդակության մեջ ընդգրկվում է նաև գիտելիքների, 

կարողության սիստեմը և վարքի կայուն սովորույթները: Դաստիարակության մեթոդը 

դաստիարակողի և դաստիարակվողի փոխադարձ փոխազդեցություններն են` նրանց 

գործունեության եղանակը: Բացի մեթոդից կան նաև հնարներ. դա մեթոդի բաղկացուցիչ 

մասն է: Կիրառվում են նաև միջոցները, որը փոխկապակցված է մեթոդին և հնարին: 

Դաստիարակության մեթոդների դասակարգմամբ զբաղվել են Կանչարովը, Կավարովը, 

Շուկինան: Ըստ Շուկինայի գոյություն ունի 

 Անձի գիտակցության ձևավորման մեթոդ որի մեջ մտնում են  

 զրույցը 

  պատմելը  

 դասախոսությունը 

 բանավեճը  

 Անձի գործունեության կազմակերպման հասարակարգ 

 վարք 

  փորձի ձևավորման մեթոդ   

  մանկավարժության ուղղակի և անուղղակի պահանջ  

  հասարակության կարծիք  

 խրախուսանք 

 պատիժ  

  մրցակցություն 

 

Պարապմունքներ երեխաների հետ 

 (Հեքիաթներ, երգեր, պարեր,  ոտանավորներ) 

 
Նախադպրոցական տարիքում երեխաներին անհրաժեշտ է   գիտելիքների այնպիսի ծավալ, 

որը կօգնի նրանց հասկանալու շրջապատում իրենց ճիշտ դրսևորելու անհրաժեշտությունը: 

Այդ նպատակով մեր կողմից  մշակվել են նախադպրոցականների հետ տարվող 

պարապմունքների թեմաներ, որոնք կնպաստեն նրանց  գիտելիքների յուրացմանը և   

կարողությունների ձևավորմանը: 

ԻՆՉՊԵՍ ԵՄ ԱՐԴՅՈՒՆԱՎԵՏ ՊԱՐԱՊՄՈՒՆՔ ՊԼԱՆԱՎՈՐԵԼ 

Թեման  -  «Ընտանի թռչուններ» 

Տեսակը - Զրույց 

Նպատակը  

 ամրապնդել գիտելիքներն ընտանի թռչուննրի  և իր ձագերի մասին 

 սովորեցնել լսել , հասկանալ տրված հարցերը 

 զարգացնել կապակցված խոսքը,լսողական հիշողությունը,ուշադրությունը, ընկերոջը 

լսելու և խոսքը շարունակելու կարողությունը, տեսածը պատմելու ունակությունը 

 վարժեցնել հնչարտաբերական ապարատը «Կ» հնչյունը հստակ արտասանելու 

համար 

 հարստացնել բառապաշարը՝ «հավաբուն, կատար, չանչեր, նախշափետուր, քուջուջ, 

փետուր բառերով 

 դաստիարակել հոգատար վերաբերմունք և խնաք ընտանի թռչունների նատմամբ 

Պարապմունքի ընթացքը  

Նախապես օդափոխված խմբասենյակում՝ կիսաշրջանաձև դասավորված աթոռների մոտ, 

երեխաները ողջունում են հյուրերին: Լսվում է գյուղական ձայներ, ապա հնչում է հարցերը. 

1. _ Ի՞նչ ձայներ լսեցինք: 

2. _ Ձեր կարծիքով հիմա  մենք  որտե՞ղ ենք գտնվում: 

Դաստիարակ  -    Եկեք այստեղ հրավիրնք Արփիին և ծանոթանանք նրա հետ: Երեխաները 

ներս են հրավիրում Արփիին: Գալիս է Արփին և ողջունում երեխաներին: 

Դաստիարակ  -   Արփի, լսել եմ, որ դուք ընտանի թռչուններ եք պահում, ճի՞շտ է: Արփի  -   

Այո՛, ճիշտ է: Ահա տեսեք , սա մեր հավաբունն է, որտեղ տատիկս ընտանի թռչուններ է 

պահում: 

Դաստիարակ  -    Ինչ  լավ  է   Արփի, մենք էլ  և ուզում ենք  ծանոթանալ ընտանի թռչունների 

հետ: 

Արփի  -   Դուք այստեղ ծանոթացեք ընտանի թռչունների հետ, իսկ ինձ տատիկս կանչում է, 

գնամ, օգնեմ նրան: 

Դաստիարակ  - Շնորահակալ ենք ձեզանից, Արփի ջան, երեխաներ եկեք հրաժեշտ տանք 

Արփիին: 

Ինչ մեծ հավաբուն է, երեխաներ եկեք տեսնենք, թե ինչ ընտանի թռչուններ է պահում 

  տատիկը այս հավաբնում: 

Լսվում է հավի ձայնը. 

1. Սա ո՞ր ընտանի թռչունն է: 

2. Ի՞նչ է սիրում ուտել հավը: 

3. Ի՞նչ է մեզ տալիս հավը: 

4. Նկարագրենք հավի արտաքին տեսքը: 

5. Ի՞նչ են ասում հավի ձագին: 

Արտասանում են հավի մասին: 

Լսվում է աքաղաղի ձայնը. 

1. Ի՞նչ ձայն է, երեխաներ: 

2. Ի՞նչ է սիրում ուտել աքաղաղը 

3. Նկարագրենք աքաղաղի արտաքին տեսքը: 

Ֆիզկուլտդադար  -  Արեգակը արթնացավ, 

                                     Աքաղաղին արթնացրեց, 

                                     Թևերը լայն նա բացեց 

                                     ԵՎ ծու~ղ-րո~ւ-ղո~ւ նա կանչեց: 

Քարտային աշխատանք «Անվանել ընտանի թռչուններին»: 

Ամփոփիչ հարցեր. 

1. Ինչի՞ մասին մենք զրուցեցինք այսօր: 

2. Ո՞ր ընտանի թռչունների հետ ծանոթացանք: 

3. Որտե՞ղ են նրանք ապրում: 

Անակնկալ երեխաներին Արփիի կողմից: 

ՀԻԳԵՆԻԿ  ՈՒՆԱԿՈՒԹՅՈՒՆՆԵՐԻ  

ԵՎ ՍՈՎՈՐՈՒԹՅՈՒՆՆԵՐԻ ԴԱՍՏԻԱՐԱԿՈՒՄԸ 

 

Երեխաների մեջ վաղ հասակից պետք է դաստիարակել մաքրասիրություն: Մաքուր ճաշել , 

լվացվել,  հարդարել մազերը,  մաքուր պահել զգեստը, ճիշտ օգտվել օճառից, իրենց սանրից 

և այլն: Հիգիենիկ ունակությունների դաստիարակումը բարձրացնում է երեխաների 

ընդունակությունը` ավելի ուշադիր լինելու իր և շրջապատի նկատմամբ, նրա կուլտուրան, 

սովորեցնում է կարգ ու կանոն: 

 

 

Հիգիենիկ պայմաններ 

                

 Մանկապարտեզը  օրինակելի է՝ իր կուլտուրայի, մաքրության, կարգ ու կանոնի 

տեսակետից: Խմբասենյակները    մեծ են, լուսավոր, չոր, արևոտ և տաք, իսկ գույքը 

համապատասխանում է երեխաների հասակին՝ բավարարելով հիգիենիկ, 

մանկավարժական պահանջները: Նրանք դիմացկուն են, լավ ներկված և 

հղկված: Անհամապատսխան գույքը առաջ է բերում ողնաշարի և կրծքավանդակի ծռումներ:   

Մանկապարտեզը լուսավոր է:  Ֆիզիկական դաստիարակության համար մեծ 

նշանակություն ունի բակի սարքավորումը: Բակում կան կանաչապատ տարածություն ,  

խաղահրապարակներ ,   ֆիզկուլտուրայի և կոփման համար հարմարություններ:  

Յուրաքանչյուր խումբ բակում   ունի տաղավար, որը հնարավորություն է տալիս բակում 

երկար մնալ նույնիսկ անբարենպաստ պայմաններում: 

ԻՆՔՆԱԴԱՍՏԻԱՐԱԿՈՒԹՅՈՒՆ 

 

Ինքնադաստիարակության հիմնախնդիրներով զբաղվել են շատ մանկավարժ-

փորձագետներ, հոգեբաներ. նրանք հանգել են հետևյալի, որ անձը ակտիվ է ոչ միայն 

շրջապատի աշխարհի վերափոխման մեջ, այլ նաև իր անձի վերափոխման մեջ: 

  Սովորաբար ինքնադաստիրակությունն իրականցվում է ըստ տարիքային փուլերի և կրում 

է տարբեր բնույթ: Փորձը ցույց է տալիս, որ կրտսեր տարիքի սովորողների մեջ ի հայտ են 

գալիս ընդօրինակման ուրիշներին նմանվելու հարմարվելու ձգտումներ և 

վարքագիծ:Նրանք ձգտում են նմանվել մեծահասակներին:Այս տեպքում դաստիրակողը 

ծրագրավորում է իր սաների ինքնադաստիրակությունը և կողմնորոշումը : 

 

 

ՎԵՐԱԴԱՍՏԻՐԱԿՈՒԹՅՈՒՆ 

 

Դաստիրակության մեջ իր ուրույն տեղն ունի նաև վերադաստիրակությունը, որը ուղղված է 

բացասական ազդեցություների հաղթահարմանը: Սակայն ըստ իս ավելի հեշտ է մարդուն 

դաստիարակելը, քան վերադաստիրակելը:       

Եզրակացություն 

 
Հետազոտական աշխատանքը շոշափեց մի այնպիսի թեմա, որը կարևոր նշանակություն 

ունի թե՛ դաստիարակների  և թե՛ սաների համար։ Յուրաքանչյուր տարիքային 

մակարդակում երեխաները գիտելիքներ են ստանում բնական երևույթների, նրանց 

փոխկապակցվածության մասին:  

Ամփոփելով  հետազոտական աշխատանքս եկա այն եզրահանգման, որ     

 նախադպրոցական          հաստատություններում  բարոյական     բնույթի պարապմունքների  

բովանդակությունը կազմելիս մենք՝ դաստիարակներս երեխաների ուշադրությունը 

հատկապես բևեռում ենք կենդանի օբյեկտների  վրա:   

բարոյական կրթության համակարգում 3-4   տարեկանում դիտվում է երեխաների 

ճանաչողության աստիճանական անցում ավելի բարձր աստիճանի՝ բարձրակարգ 

մտածողության: Երեխայի ճանաչողական ընդունակություններին հատուկ են այնպիսի 

որակներ, ինչպիսիք են բնության օբյեկտները, երևույթները ընկալելու, ճանաչելու մտավոր 

արձագանքների արագությունը, դրանց օբյեկտիվ գնահատական տալու, շնչավորելու, 

հարաբերակցվելու ընդունակությունը: Այն երեխաները, որոնք մեծանում են սիրո, 

մտերմության, ուշադրության ներքո, հաճախակի խրախուսվում, նաև լավ սնվում և 

համապատասխան խնամք ստանում` ավելի արագ են զարգանում: Երեխաների  

վարքագիծը  ձևավորվում  է իրենց շրջապատող  մարդկանց  ընդօրինակմամբ: 

Առաջարկություն 

Նախադպրոցական  հաստատություններում  բարոյական    բնույթի  պարապմունքների 

բովանդակությունը կազմելիս դաստիարակները երեխաների ուշադրությունը հատկապես 

բևեռում են կենդանի օբյեկտների, կենդանիների վրա և շատ քիչ ուշադրություն են 

 դարձնում անկենդան բնության վրա:  Այդպիսի իրավիճակը իմ կարծիքով 

պայմանավորված է  նշված օբյեկտների հետ երեխաների ծանոթացման գրավիչ 

մեթոդիկայի բացակայությամբ: Իրականում նախադպրոցականները մեծ հետաքրքրություն 

ցուցաբերում են նաև անկենդան բնության նկատմամբ, և դաստիարակչական աշխատանքի 

ճիշտ կազմակերպման դեպքում նրանք   կարող են յուրացնել անկենդան բնության և նրա՝ 

կենդանի բնության հետ ունեցած կապերի մասին որոշակի գիտելիքներ: 

Ինչպես ժողովորդն է ասում. «Աչքերը գնում են տեսնելու այն, ինչ ականջները լսել են», դրա 

համար անհրաժեշտ է  դասավանդման ընթացքը դարձնել ավելի ակտիվ, մասնակցային և 

խրախուսել վերլուծական, քննադատական միտքը սաների շրջանում:   

 

ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

Սերգեյ Աշոտի Գալստյան, Դպրոցական բառակազմական բառարան (Դպրոցական 

մատենաշար) (խմբ. Հովհաննես Զաքարյան), Երևան, ««Զանգակ-97» հրատարակչություն», 

2011    

Մարիա Մոնտեսորի <<ԻՆՔՆԱԴԱՍՏԻՐԱԿՈՒԹՅՈՒՆ>> 

Коллективное воспитание в педагогическом наследии А.С. Макаренко՚ 

СИСТЕМА ВОСПИТАНИЕ НИКИТИНА 

http://www.psychologos.ru/articles/view/perevospitanie 

Арзуманян С. Психолого-криминологическая теория становления личности правонарушителя 

Արմինե Դավթյան դաստիրակության հիմնախնդիրներ 

http://www.aquarun.ru/psih/probl/probl7.html 

